ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՍԵՊՏԵՄԲԵՐԻ 22-Ի N 982-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
        Հայաստանի Հանրապետության կառավարության 2016 թվականի սեպտեմբերի 22-ի «Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ լրացում և փոփոխություն կատարելու, ավիափոխադրման ծառայությունների գնման գործընթացի կազմակերպման առանձնահատկություններն ու ավիաընկերությունների գնառաջարկների միջև ընտրության չափորոշիչներ կիրառելու կարգը հաստատելու և որոնողական էլեկտրոնային հարթակի օպերատոր ճանաչելու մասին» N 982-Ն որոշման N 1 հավելվածի 11-րդ կետում լրացում կատարելու անհրաժեշտությունը պայմանավորված է այն հանգամանքով, որ որոշ դեպքերում միջազգային սանկցիաների կիրառման, քաղաքական, տնտեսական կամ արժութային կարգավորման սահմանափակումների պատճառներով միջազգային և ներազգային կանոնավոր չվերթներ իրականացնող որոշ ավիափոխադրողներ իրենց կողմից ավիատոմսերի վաճառքը չեն իրականացնում որևէ էլեկտրոնային հարթակներում, փոխարենը այդ ավիատոմսերը դուրս են գրվում թղթային տարբերակով, իսկ որոշ դեպքերում կիրառելի են նաև ավիատոմսերի վաճառքի վայրի և գործարքի արժույթի որոշակի սահմանափակումներ: 

        Լրացումը կատարելու արդյունքում հնարավորություն է տրվում ըստ անհրաժեշտության ցանկացած եղանակով ձեռք բերել նման ավիաընկերությունների կողմից վաճառվող ավիատոմսեր, սակայն պայմանով, որ   պատվիրատուն իր միջոցներից կարող է ֆինանսավորել  տվյալ ուղղությամբ ավիափոխադրման արժեքը ոչ ավել, քան միասնական համակարգում որոնում կատարելու արդյունքում նույն օրը և նույն ուղղությամբ ցանկացած այլընտրանքային չվերթով ավիափոխադրման նվազագույն արժեքով կամ նվազագույն արժեքի նկատմամբ մինչև 10 տոկոս տարբերություն ունեցող արժեքով: Ընդ որում, գերազանցող տարբերությունը կարող է ֆինանսավորվել ուղևորը իր անձնական միջոցների հաշվին: Միաժամանակ գնված ավիատոմսերի միասնական հաշվառումը ապահովելու նպատակով նման ավիատոմսի և հիմնավորող փաստաթղթերի պատճեն եռօրյա ժամկետում ուղարկվում է  օպերատորի էլեկտրոնային հասցեով՝ պետական գնումների շրջանակներում գնված ավիատոմսերի արժեքների կենտրոնացված հաշվառում կատարելու համար:   

